
Inatsisartut suleriaasianni 8 36, immikkoortoq 1 naapertorlugu matumuuna imaattumik Naalakker-
suisunut apeqqutegarpugut:

Apeqqut: Kraftimik nappaatillit katsorsarneqarsinnaajunnaartutullu nalilernegarsimasut
nunatsinni najugagartut misileraataasumik katsorsarnegarsinnaalernissaat periarfissaaler-
sissallugu Naalakkersuisut suliniutigissallugu pilersaaruteqarpat?

(ATASSUT-ip Inatsisartuni ilaasortaatitai: Augusta Salling, Emilie Olsen, Kristian Jeremiassen,
Thomas Kristensen, Godmand Rasmussen)

Tunngavilersuut:

Kraeftimik nappaatilinnut katsorsaariaatsit nalinginnaasut ilisimatusaatigalugu katsorsaanerit periar-
fissaajunnaarsimatillugit periarfissatut kingullerpaatut misileraataasumik katsorsartissinnaaneq
danskit kreeftimik peruluutigisaminnik nappaatillit periarfissaraat.

Aningaasalersuineq ullumikkut Danmarkimi 10 - 15 mio. kr. missaannik annertussusegartoq Naala-
gaaffiup tamakkiisumik matussusertarpaa, aningaasallu atorneqartarput kraeftimik nappaatilinnut al-
latigulluunniit napparsimasunut inuunerminnik navianartorsiortunut Danmarkimi napparsimaveqar-
finnit katsorsarneqarsinnaanermik negeroorfiginegarsinnaajunnaartunut taamatuttaaq ilisimatusaati-
galugu katsorsaasartunit katsorsarnegarsinnaajunnaarsimasunut.

Aaqggqissuusineq taanna napparsimasut aammalu Danmarkimi Kraeftimut Akiuiniagatigiiffiup Kreef-
tens Bekampelse-p iluarisimaarpaat, katsorsaaneq taanna inuuginnarnissamut neriuuteqalersitsiin-
narani aammali takussutissalimmik toqukkut gqimaguttussaagaluanut iluaqutaasarmat.

Inatisartut 2007-mi upernaakkut ataatsimiinneranni ATASSUT-mit siunnersuutegarpugut kreeftemik
nappaateqgartut katsorsarnegarsinnaajunnaarneqartutullu nalilernegarsimasut Danmarkimi misileraa-
taasumik katsorsarnegarsinnaanissaannut periarfissagartitaanissaat tassungalu atatillugu aningaasar-
tuutit peqginnissagarfimmit matussuserneqartarnissaat pillugu Naalakkersuisut sulissuteqaqqullugit
Inatsisartut aalajangiissasut.

Ajoraluartumilli paasissutissanik katersisimanerput tunngavigalugu isumarput naapertorlugu Peg-
ginnissamut Naalakkersuisuusimasumit katsorsaariaaseq pinegartoq paatsoorneqgarlunilu paasissu-
tissanik egqunngitsunik tunngavilimmik siunnersuuterput itigartinnegassasoq inassutiginegarpoq,
taamaalillunilu siunnersuuterput Inatsisartunit ilalerneganngitsoorpoq.

Taamaammat ATASSUT-mit isumagarpugut, Naalakkersuisut paasissutissanik tunngavissagarluar-
lutik aammalu tunngavilersuilluarlutik pinegartoq isummerfigisariagaraat, taamaammat matumuuna
Naalakkersuisunut apeqqutigaarput kreeftimik nappaatillit katsorsarnegarsinnaajunnaartutullu nali-
lernegarsimasut nunatsinni najugagartut misileraataasumik katsorsarnegarsinnaalernissaat periarfis-
saalersissallugu Naalakkersuisut suliniutigissallugu pilersaarutegarnersut?

Piaartumik akinegarnissarput naatsorsuutigaarput, akissutillu ukununnga nassiunnegassasut kissaa-
tigaarput: aus@qgh.gl krje@gh.gl thok@gh.gl gora@gh.gl ekri@gh.gl kiisalu landstinget@gh.gl

Qujanag.

